ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2080-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 14-Ի N 1572-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	07.08.2023թ.

	
	N 01/34-3/15379-2023

	ՀՀ վարչապետի 2023 թվականի հունիսի 29-ի N 02/16.4/22372-2023 հանձնարարականի համաձայն՝ հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, այդ թվում՝ պաշտպանության, կենսաթոշակների և այլ ուղղություններով, անհրաժեշտ է ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, իսկ առկա տնտեսված ֆինանսական միջոցների պարագայում վերջիններս ուղղել ՀՀ կառավարության պահուստային ֆոնդ։ 
Վերոգրյալը նկատի ունենալով առաջարկում ենք խմբագրել Նախագիծը, դրանից հանելով ոչ առաջնահերթ և ոչ հրատապ միջոցառումները։
	Ընդունվել է ի գիտություն
Նախագծով նախատեսված ծախսային ուղղությունները խիստ անհրաժեշտ են և հրատապ

	Նախագծի 2-րդ կետի 8-րդ ենթակետով նախատեսվում է «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին բալետային հատակի ձեռքբերման համար հատկացնել 68․2 մլն դրամ։ Մինչդեռ, ՀՀ կառավարության 13․07․2023թ № 1176-Ն որոշմամբ նշված ՊՈԱԿ-ին ֆինանսավորման փորձնական մոդելի ներդրման շրջանակներում հավելյալ տրամադրվել է 233.5 մլն դրամ և սույն որոշման 8-րդ կետի համաձայն՝ թատերահամերգային կազմակերպությանը տարվա ընթացքում հատկացվող գումարը կարող է օգտագործվել կազմակերպության աշխատակիցների վարձատրության բարձրացման, նոր և վերափոխված ներկայացումների բեմադրության, հյուրախաղերի, նաև անհրաժեշտ կապիտալ ծախսերի համար։ Նկատի ունենալով վերոգրյալը՝ 2023թ․ ընթացքում առաջարկում ենք ձեռնպահ մնալ ՀՀ պետական բյուջեից նշված ՊՈԱԿ-ին լրացուցիչ միջոցների հատկացումից։
	Չի ընդունվել
 «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին անհրաժեշտ բալետային հատակի ձեռքբերումը նախատեսվել է դեռևս 2022թ.-ից և ֆինանսավորման փորձնական մոդելի շրջանակներում հատկացված 233.5 մլն դրամի շրջանակներում այդ ծախսը նախատեսված չէ:

	2. ՀՀ ֆինանսների նախարարություն
	18.09.2023թ.

	3. 
	N 01/34-3/18120-2023

	Հաշվի առնելով ՀՀ վարչապետի 2023թ. հունիսի 29-ի N 02/16.4/22372-2023 հանձնարարականը՝ ՀՀ 2023թ. պետական բյուջեի մինչև տարեվերջ կանխատեսվող եկամուտների չափի և հավելյալ ծախսերի իրականացման կարիքների վերաբերյալ, այդ թվում՝ պաշտպանության, կենսաթոշակների և այլ ուղղություններով, անհրաժեշտ է ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, իսկ առկա տնտեսված ֆինանսական միջոցների պարագայում վերջիններս ուղղել ՀՀ կառավարության պահուստային ֆոնդ։
 Ելնելով վերոգրյալից, առաջարկում ենք խմբագրել Նախագիծը՝ գնման գործընթացների չկայացման հետևանքով առաջացած տնտեսված գումարներն ուղղելով ՀՀ կառավարության պահուստային ֆոնդ, իսկ իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում անդրադառնալ ՀՀ կառավարության պահուստային ֆոնդից գումարի հատկացման հարցին՝ այն քննարկելով ՀՀ կառավարության առաջնահերթությունների համատեքստում:
	Ընդունվել է ի գիտություն
Նախագծով նախատեսված ծախսային ուղղությունները խիստ անհրաժեշտ են և հրատապ

	1.	Նախագծի 2-րդ կետի 8-րդ ենթակետով նախատեսվում է «Ալ. Սպենդիարյանի անվան  օպերայի և բալետի ազգային ակադեմիական թատրոն» ՊՈԱԿ-ին բալետային հատակի ձեռքբերման համար հատկացնել 68․2 մլն դրամ։ Մինչդեռ, ՀՀ կառավարության 13․07․2023թ № 1176-Ն որոշմամբ նշված ՊՈԱԿ-ին ֆինանսավորման փորձնական մոդելի ներդրման շրջանակներում հավելյալ տրամադրվել է 233.5 մլն դրամ և սույն որոշման 8-րդ կետի համաձայն՝ թատերահամերգային կազմակերպությանը տարվա ընթացքում հատկացվող գումարը կարող է օգտագործվել կազմակերպության աշխատակիցների վարձատրության բարձրացման, նոր և վերափոխված ներկայացումների բեմադրության, հյուրախաղերի, նաև անհրաժեշտ կապիտալ ծախսերի համար։ Նկատի ունենալով վերոգրյալը՝ 2023թ․ ընթացքում առաջարկում ենք ձեռնպահ մնալ ՀՀ պետական բյուջեից նշված ՊՈԱԿ-ին լրացուցիչ միջոցների հատկացումից և Նախագծից հանել 2-րդ կետի 8-րդ ենթակետը:
	Ընդունվել է ի գիտություն
Համաձայն ՖՏԿ նիստի արդյունքների՝ հարցը կքննարկվի առանձին նախագծի տեսքով


	2.	Նախագծի 5-րդ կետով նախատեսվում է թույլատրել ՀՀ ԿԳՄՍ նախարարությանը՝ 2022 թ. սեպտեմբերի 8-ին «ԱՐԽԻՏԵԿՏ» ՍՊԸ-ի հետ կնքված N ՀՀԿԳՄՍՆԳՀԾՁԲ-22/40 պայմանագրում կատարել փոփոխություն` դրանով նախատեսված նախագծանախահաշվային փաստաթղթերի փորձաքննության ծառայության մատուցման վերջնաժամկետը երկարաձգելով մինչև 2023 թ. դեկտեմբերի 22-ը ներառյալ: Հարկ է նշել, որ հիշյալ պայմանագրի հավելված 1-ով ծառայությունների մատուցման ժամկետ է սահմանվել պայմանագիրն ուժի մեջ մտնելուց հետո, նախագծերը ստանալու օրվանից մինչև 20-րդ օրացուցային օրը (բայց ոչ ուշ քան տվյալ տարվա դեկտեմբերի 25-ը):
	Ելնելով վերոգրյալից և նկատի ունենալով, որ հիմնավորման համաձայն՝ նախագծա-նախահաշվային փաստաթղթերը դեռևս չեն հանձնվել փորձաքննողին, այսինքն հիշյալ փաստաթղթերը ստանալուց հետո վերջինս կարող է մատուցել փորձաքննության ծառայությունը՝ պայմանագրով սահմանված ժամկետում, ուստի անհրաժեշտ է հանել Նախագծի 5-րդ կետը:
	Ընդունվել է

	3.	Նախագծով առաջարկվում է թույլատրել «Թիվ 1 Շինվարչություն» ԲԲԸ-ի հետ 27.12.2022թ. կնքված N ՀՀՔԿ-ՀՄԱԱՇՁԲ-22/1 և «Շինսերտիֆիկատ» ՍՊԸ-ի հետ 28.12.2023թ. կնքված N ՀՀՔԿ-ՀՄԱԽԾՁԲ-22/8 պայմանագրերում կատարել ձեռքբերվող աշխատանքների և ծառայությունների ծավալների ավելացում՝ մինչև պայմանագրերի գնի 14.91 տոկոսի չափով, ինպես նաև «Թիվ 1 Շինվարչություն» ԲԲԸ-ի հետ 27.12.2022թ. կնքված N ՀՀՔԿ-ՀՄԱԱՇՁԲ-22/1 պայմանագրում կատարել ձեռքբերվող աշխատանքների փոխարինում այլ բնութագրեր ունեցող աշխատանքներով՝ մինչև պայմանագրի գնի 20.07 տոկոսի չափով:
Այս կապակցությամբ հայտնում ենք, որ՝ 
- նկատի ունենալով, որ Նախագծի ընդունումը հիմնավորող փաստաթղթի համաձայն վերոնշյալ պայմանագրերով նախատեսված աշխատանքները և ծառայություններն արդեն իսկ  ավարտված են (հստակ հայտնի է աշխատանքների, ծառայությունների և համադրվող ծավալների հանրագումարները), ուստի առաջարկում ենք Նախագծի 6-րդ կետի 1-ին և 2-րդ ենթակետերում հստակ նշել ավելացվող ծավալների և համադրման տոկոսների չափերը:
-  ՀՀ կառավարության 04.05.2017թ. թիվ 526-Ն որոշմամբ հաստատված կարգի (այսուհետ՝ կարգ) 33-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա. շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
  	Ելնելով վերոնշյալից՝ գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է նախագծող և փորձաքննություն  իրականացնող ընկերությունների նկատմամբ կիրառել դրանցով նախատեսված պատասխանատվության միջոցներ:
	Միաժամանակ հայտնում ենք, որ եթե վերոնշյալ՝ ՀՀՔԿ-ՀՄԱԱՇՁԲ-22/1 և ՀՀՔԿ-ՀՄԱԽԾՁԲ-22/8 ծածկագրերով գնման գործընթացները սկսվել են մինչև 02.11.2022թ, ապա անհրաժեշտ է նախագծի նախաբանում հղում կատարել նաև կարգի 57.1-րդ կետին:
	Ընդունվել է ի գիտություն
Տոկոսները նշված են եղել Նախագծում ի սկբզնե, «մինչև» բառը հանվել է:
Տույժերի կիրառման խնդիր առկա չէ, քանի որ ելնելով ծրագրի հրատապությունից շինարարությունը  մեկնարկել է էսքիզային նախագծի հիման վրա և աշխատանքային նախագծի կազմմանը զուգահեռ: Հետևաբար, շինարարության համար կնքված պայմանագրում փոփոխությունները կանխատեսվում էին: Բացի այդ, տույժերը չեն կարող կիրառվել, քանի որ որևէ պետական մարմնի պատվիրատվությամբ չեն ձեռք բերվել նախագծման և փորձաքննության ծառայությունները
Գնման գործընթացը մեկներկել է 02.11.2022թ.-ից հետո, հետևաբար 57.1—րդ կետին հղում չի կատարվում:

	4.	Նախագծի 7-րդ կետի 1-ին ենթակետով նախատեսվում է թույլատրել ՀՀ քաղաքաշինության կոմիտեին փոփոխություն կատարել «Նորաշեն» ՆՏ ԱԿ-ի հետ 04.11.2022թ. կնքված N ՀՀՔԿ-ՀՄԱԽԾՁԲ-22/7 պետական գնման պայմանագրում՝ «144 տեղ հզորությամբ» բառերը փոխարինելով «250 տեղ հզորությամբ» բառերով:
Այս կապակցությամբ հայտնում ենք, որ հիշյալ պայմանագրի գնման առարկա են հանդիսանում մոդուլային տիպի 144 տեղ հզորությամբ մսուր-մանկապարտեզի բազմակի օգտագործման (Մոդուլային տիպի մսուր-մանկապարտեզի կառուցման նախագծանախահաշվային փաստաթղթերի) ՀՀ Վայոց ձորի մարզի Եղեգիս համայնքի Շատին բնակավայրում նախագծանախահաշվային փաստաթղթերի տեղակապման խորհրդատվական ծառայությունները, իսկ նախագծի հիմնավորող տեղեկանքի համաձայն՝  ձեռք են բերվելու նույն բնակավայրում «Մոդուլային» տիպի 250 տեղ հզորությամբ մսուր-մանկապարտեզի կառուցման նախագծանախահաշվային փաստաթղթեր:
	Ընդունվել է ի գիտություն

	5.	Նախագծում նախատեսվում է փոփոխություն կատարել նաև հավելված 8-ում՝
-1075 ծրագրի 21001 միջոցառման շրջանակներում 45451600-3 «վերականգնողական աշխատանքներ» ԳՄԱ կոդով գնման առարկայի մասով՝ «ԲՄ» գնման ձևը (բաց մրցույթ)    դարձնելով «ՀԲՄ» (հրատապ բաց մրցույթ),
- 1163 ծրագրի 32001 միջոցառման շրջանակներում 71241200-1 «նախագծերի պատրաստում, ծախսերի գնահատում» ԳՄԱ կոդով գնման առարկայի մասով՝ «ՄԱ» գնման ձևը (մեկ անձ) դարձնելով «ՀՄԱ» (հրատապ մեկ անձ):
	Այս կապակցությամբ հայտնում ենք, որ գնումների մասին ՀՀ օրենսդրության համաձայն՝ գնման ձևի ընտրությունը կատարում է պատվիրատուն: Ընդ որում՝ կարգի 21-րդ կետի 1-ին ենթակետի դ պարբերության համաձայն հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
	Ընդունվել է ի գիտություն

	4. ՀՀ քաղաքաշինության կոմիտե
	31.07.2023թ.

	
	N 01/27.3/9644-2023

	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	Ընդունվել է ի գիտություն

	ՀՀ քաղաքաշինության կոմիտե
	25.08.2023թ.

	
	N 01/27.3/10879-2023

	««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2080-Ն որոշման մեջ փոփոխություն կատարելու, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ որոշման նախագծով անհրաժեշտ է նախատեսել դրույթ, համաձայն որի ՀՀ քաղաքաշինության կոմիտեին կթույլատրվի 2021 թվականի սեպտեմբերի 23-ին կնքված N ՀՀՔԿ-ԳՀԾՁԲ-21/5 պայմանագրում կատարել փոփոխություն և «ՀՀ Վայոց ձորի մարզի Եղեգիս համայնքի Շատին բնակավայրում «Մոդուլային» տիպի 144 տեղ հզորությամբ մսուր-մանկապարտեզ»-ի նախագծանախահաշվային փաստաթղթերի քաղաքաշինական պարզ փորձաքննության ծառայության անվանումը կփոխարինվի «ՀՀ Վայոց ձորի մարզի Եղեգիս համայնքի Շատին բնակավայրում «Մոդուլային» տիպի 250 տեղ հզորությամբ մսուր-մանկապարտեզ»-ի նախագծանախահաշվային փաստաթղթերի քաղաքաշինական պարզ փորձաքննության ծառայությունով։
	Ընդունվել է

	5. ՀՀ Շիրակի մարզպետի աշխատակազմ
	15.08.2023թ.

	
	N 01/08․2/07457-2023

	Ի պատասխան 2023 թվականի օգոստոսի 11-ի Ձեր № 01/17.2/20766-2023 գրության հայտնում ենք, որ «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի № 2111-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի № 2080-Ն որոշման մեջ  փոփոխություն կատարելու, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագիծը քննարկվել է ՀՀ Շիրակի մարզպետի աշխատակազմում:
Նախագծի վերաբերյալ առաջարկություն չունենք:
	Ընդունվել է ի գիտություն

	6. ՀՀ արդարադատության նախարարություն
	01.09.2023թ.

	
	N /27.1/39361-2023

	1. «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2080-Ն որոշման մեջ  փոփոխություն կատարելու, ինչպես նաև գնման պայմանագրերում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «պետական բյուջեի մասին» բառերից առաջ անհրաժեշտ է «2022» թիվը փոխարինել «2023» թվով: 
 2. Նախագծի նախաբանում անհրաժեշտ է հանել «ՀՀ» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է

	3. Նախագծի 2-րդ կետով նախատեսվում է Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» N 2080-Ն որոշման 3-րդ կետում «6-ամսյա» թիվը և բառը փոխարինել «18-ամսյա» թվով և բառով:
Հարկ ենք համարում նշել, որ Որոշումն ուժի մեջ է մտել 2022 թվականի դեկտեմբերի 30-ին: Հետևաբար, Որոշման 3-րդ կետում նախատեսված վեցամսյա ժամկետը լրացել է 2023 թվականի հունիսի 30-ին: Ուստի, Նախագծով նախատեսվող համապատասխան ժամկետի երկարաձգման վերաբերյալ դրույթը լրացուցիչ պարզաբանման կարիք ունի, քանի որ, ըստ էության, տվյալ ժամկետն արդեն իսկ լրացել է:
Բացի այդ, Նախագծի 2-րդ կետում «թիվը և բառը»  և «թվով և բառով» բառերը փոխարինել «բառերը» և «բառերով» բառերով:
	Չի ընդունվել
ՀՀ կառավարության 29.12.2022թ.-ի N 2080-Ն որոշման փոփոխության հիմնավորումը ներկայացված է

	4. Նախագծով հաստատվող 1-9-րդ հավելվածների վերևի աջ անկյունում անհրաժեշտ է լրացնել համապատասխան իրավական ակտերի վավերապայմանները: Հավելված 8-ի վերևի աջ անկյունում անհրաժեշտ է «2022» թիվը փոխարինել «2023» թվով:
	Չի ընդունվել
Դիտողությունն անհասկանալի է, քանի որ Նախագծի 1-9-րդ հավելվածները վերաբերում են Նախագծի 2-րդ կետին և չեն կարող որևէ վավերապայման ունենալ, քանի դեռ «Նախագիծ» փուլում են:



